
Ո Ր Ո Շ ՈԻ Մ
«11»  սեպտեմբերի  2018 թվական  N  135–Ա
«ՀԱՅԱՍՏԱՆԻ ԿՈՒՅՐԵՐԻ ՄԻԱՎՈՐՄԱՆ ԳՅՈՒՄՐԻԻ ՈՒՍՈՒՄՆԱԱՐՏԱԴՐԱԿԱՆ ՁԵՌՆԱՐԿՈՒԹՅՈՒՆ»  ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՊԱՏԿԱՆՈՂ ԳՅՈՒՄՐԻ ՔԱՂԱՔԻ ՂՈՒԿԱՍՅԱՆ 98 ԵՎ ՄԱՅԱԿՈՎՍԿՈՒ 144 ՀԱՍՑԵՆԵՐՈՒՄ ԳՏՆՎՈՂ ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ 2018 ԹՎԱԿԱՆԻ ԳՈՒՅՔԱՀԱՐԿԻ ԵՎ ՀՈՂԻ ՀԱՐԿԻ ԳՈՒՄԱՐՆԵՐԻ ՎՃԱՐՈՒՄՆԵՐԻ  ՆԿԱՏՄԱՄԲ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ  ՄԱՍԻՆ

Գյումրի համայնքի ղեկավարին  է դիմել «Հայաստանի Կույրերի Միավորում» հաշմանդամների հասարակական կազմակերպության (հարկ վճարողի հաշվառման համարը՝ 05500161, գրանցման հասցեն՝ քաղաք Գյումրի, Ղուկասյան փողոց թիվ 98) նախագահ Աբել Հակոբյանը՝ «Հայաստանի Կույրերի Միավորման Գյումրիի ուսումնաարտադրական ձեռնարկություն» սահմանափակ պատասխանատվությամբ ընկերությանը սեփականության իրավունքով  պատկանող Գյումրի քաղաքի Ղուկասյան 98 և Մայակովսկու 144 հասցեներում գտնվող շենքերի և շինությունների 2018 թվականի գույքահարկի և հողի հարկի գումարների վճարումների նկատմամբ արտոնություններ սահմանելու խնդրանքով, քանի որ կազմակերպությունը ունի ֆինանսական դժվարություններ:

 Նկատի ունենալով վերոգրյալը, ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 42-րդ կետի, «Գույքահարկի մասին» Հայաստանի Հանրապետության օրենքի 15-րդ հոդվածի 3-րդ մասի, «Հողի հարկի մասին» Հայաստանի Հանրապետության օրենքի 10-րդ հոդվածի  4-րդ մասի, Հայաստանի Հանրապետության կառավարության 2012 թվականի հունիսի 22-ի  N 822-Ն որոշմամբ հաստատված կարգի 3-րդ կետի                 2-րդ ենթակետի, 8-րդ, 9-րդ կետերի դրույթներով և հիմք ընդունելով «Հայաստանի Կույրերի Միավորում» հաշմանդամների հասարակական կազմակերպության նախագահ Աբել Հակոբյանի գրությունը՝ (համայնքապետարանում մուտքագրված 2018 թվականի  հուլիսի 27-ի N8950 թվագրմամբ)՝ Գյումրի համայնքի ավագանին որոշում է.
1. Սահմանել արտոնություն «Հայաստանի Կույրերի Միավորման Գյումրիի ուսումնաարտադրական ձեռնարկություն» սահմանափակ պատասխանատվությամբ ընկերությանը սեփականության իրավունքով պատկանող Գյումրի քաղաքի Ղուկասյան 98 և Մայակովսկու 144 հասցեներում գտնվող շենքերի և շինությունների 2018 թվականի գույքահարկի և հողի հարկի գումարների վճարումների նկատմամբ՝ ազատելով համապատասխանաբար՝ 175.986 (մեկ հարյուր յոթանասունհինգ հազար ինը հարյուր ութսունվեց) Հայաստանի հանրապետության  դրամ և 18.746 (տասնութ հազար յոթ հարյուր քառասունվեց) Հայաստանի Հանրապետության դրամ, ընդամենը՝ 194.732 (մեկ հարյուր  իննսունչորս հազար յոթ հարյուր երեսուներկու) Հայաստանի Հանրապետության դրամ գումարի վճարումից:

2. Սույն որոշումն ուժի մեջ է մտնում ընդունմանը  հաջորդող օրվանից:
Հայաստանի Հանրապետության Շիրակի մարզի Գյումրի համայնքի ավագանու անդամներ

            Կողմ (21)                                              Դեմ (1)                                       Ձեռնպահ(3)

Լ. Խաչատրյան                                                                                                   Ա.Վարդանյան             ​​​​​​​​                                       

Լ. Սանոյան                                                   
Վ. Եդիգարյան

Գ. Մաթևոսյան
Ա.Ղարաղազարյան
Հ. Պողոսյան

